Nafarroako Parlamentuko Mahaiak, 2013ko otsailaren 4an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Víctor Rubio Martínez jaunak aurkeztutako galdera, jakiteko Nafarroako Gobernuak zer neurri hartuko dituen Foruzaingoko eta Su-itzaltze eta Salbamenduko zerbitzuak urteko azken hilabeteetan ematen jarraitu ahal izateko, aparteko orduen konpentsazioa dela-eta.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2013ko otsailaren 4an

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parlamentari Víctor Rubio Martinezek, Legebiltzarreko Erregelamenduan ezarritakoaren babesean, ondoko galdera aurkeztu du, Nafarroako Gobernuak Osoko Bilkuran ahoz erantzun dezan.

Nafarroako Gobernuak Administrazio Publikoan aparteko orduak konpentsatzeari dagokionez egindako iragarpena ikusita, hauxe jakin nahi dut:

• Zer neurri hartuko ditu Nafarroako Gobernuak, ezinbestekoak diren zerbitzuak –esate baterako, Foruzaingoa eta Su-itzaltze eta Salbamenduko Zerbitzua– ematen jarraitu ahal izateko urteko azken hilabeteetan?

Iruñean, 2013ko urtarrilaren 29an

Foru parlamentaria: Víctor Rubio Martínez

